
ҚР ЭТРМ ОШЖДК «Ботаника және фитоинтродукция институты» ШЖҚ
РМК «Астана ботаникалық бағы» филиалы, Астана қ. 

ҚР  ЭТРМ  ОШЖДК  «Ботаника  және  фитоинтродукция  институты»
ШЖҚ  РМК  «Астана  ботаникалық  бағы»  филиалы  аумағын  жобалау
Қазақстан  Республикасының  тұңғыш  Президенті  Н.Ә.  Назарбаевтың
қатысуымен 2012 жылғы 11 сәуірдегі  кеңестің  хаттамасы негізінде  жүзеге
асырылды.  Ботаникалық  бақ  аумағындағы  экспозициялық  жылыжайдың
ашылуы  2018  жылдың  2  шілдесінде,  Астана  қаласының  20  жылдық
мерейтойы қарсаңында ұйымдастырылды [1].

Қазақстан  Республикасының  заңнамасына  сәйкес  «мемлекеттік
ботаникалық бақ – өсімдіктер дүниесін, оның ішінде сирек кездесетін және
жойылып  кету  қаупі  төнген  өсімдік  түрлерін  қорғау,  молықтыру  және
пайдалану жөнінде зерттеулер мен ғылыми әзірлемелер жүргізуге арналған
табиғат қорғау және ғылыми ұйым мәртебесі бар ерекше қорғалатын табиғи
аумақ» [2].

Мемлекеттік ботаникалық бақтардың негізгі  қызметіне Қазақстанның
өсімдіктер  дүниесін  сақтаудың,  өсімін  молайтудың  және  пайдаланудың
ғылыми  негіздерін  әзірлеу,  әлемдік  маңызы  бар  Қазақстан  флорасының
ресурстарын игеру жатады [3]. 

Астана  ботаникалық  бағының  негізгі  міндеттеріне  -  Қазақстанның
Орталық және солтүстік өңірлерінде Астана ботаникалық бағы жағдайында
әлемдік,  отандық  және  мәдени  флора  өсімдіктерінің  түрлерін  енгізудің
ғылыми негіздерін әзірлеу болып табылады [4]. 

Астана  ботаникалық  бағы  елорда  флорасының  биоәртүрлілігін
пайдаланудың теориялық негіздері мен әдістерін әзірлейді, өсімдік ағзалары
мен  олардың  жекелеген  компоненттерін  құрылымдық-функционалдық
ұйымдастыруды,  көгалдандыру,  табиғатты  ұтымды  пайдалану  арқылы
қоршаған  ортаны  оңтайландырудың  іргелі  және  қолданбалы  мәселелерін
шешеді.  Ол  отандық  жасыл  құрылыстың,  әлемдік  және  аборигендік



флораның генофондын зерттеуге және сақтауға айтарлықтай үлес қосады [5-
6]. 

Ботаникалық  бақтар  өз  ресурстарын  өсімдіктерді  зерттеуге  және
сақтауға,  сондай-ақ  әлемдегі  өсімдік  түрлерінің  әртүрлілігін  насихаттауға
бағыттайды [7].

Астана  ботаникалық  бақ  аумағында  зерттеу  жұмыстары  2020-2022
жылдар  аралығын  қамтиды.  Зерттеу  жұмыстары  соңғы  екі  жылдық
мәліметтер бойынша жүргізілді. 

Қазіргі уақытта ҚР ЭТРМ ОШЖДК «Ботаника және фитоинтродукция
институты» ШЖҚ РММ «Астана ботаникалық бағы» филиалы (бұдан әрі -
Астана ботаникалық бағы) аумағындағы ғылыми-зерттеу ауданы 46,3 га - ды
құрайды. 

Астана  ботаникалық  бағының  аумағында  13  894  дана  ағаш-бұта
өсімдіктері өседі және олар келесідей ғылыми аймақтарғы бөлінген:

1 аймақ-«Солтүстік-Шығыс Қазақстан» экспозициясы-1 697 дана;
2 аймақ – «Еуропа және қылқан жапырақты ағаштар» экспозициясы -2

185 дана;
3  аймақ  –  «Сәндік  формалар  мен  сорттардың  коллекциясы»

экспозициясы-7 974 дана
4  аймақ  –  «Батыс  Қазақстан  даласы»  және  «Солтүстік  Америка»

экспозициялары-725 дана;
5 аймақ – «Сібір, Қиыр Шығыс» және «Шығыс Азия» экспозициялары -

1 313 дана. 
Жалпы алғанда, Астана ботаникалық бағының коллекциялық қоры 25

тұқымдастан, 59 туыстан және 149 ағаш – бұта өсімдіктерінің сорттары мен
түрлерінен  құралған.  Ағаш-бұта  өсімдіктерінің  коллекциялық  қорынның
27,5%-ын  Rosaceae  Juss., 10,7% -ын  Pinaceae  Lindl., 10,1%-ын  Cupressaceae
Gray. және 8,1%-ын Salicaceae Mirb. тұқымдастары құрайды (сурет 1). 

4.7
3.4

2

4
0.7

0.7

27.5

22.70.71.3

10.12

4.71.3
1.3

2.7

1.3

10.7

8.1

0.7
4.7

0.7 1.3 0.7 Berberidaceae
 Betulaceae
 Malvaceae (*Tiliaceae)
 Oleaceae 
 Phyllanthaceae 
 Rhamnaceae 
 Rosaceae
 Viburnaceae
Caprifoliaceae
Celastraceae
Cornaceae
Cupressaceae
Elaeagnaceae
Fabaceae
Fagaceae

Сурет 1. Ағаш-бұта өсімдіктер коллекциясындағы тұқымдастардың
пайыздық (%) үлесі 

Ағаш-бұта  өсімдіктерінің  тіршілік  ету  формасына  байланысты
ботаникалық  бақтың  57%-  ын  ағаштар,  41%  -ын  бұталар,  1%-ын
жартылай бұталар және 1%-ын лианалар құрайды. 

Сурет 2. Тіршілік ету формасына байланысты ағаш-бұта өсімдіктерінің
пайыздық үлесі

Жалпы  алғанда,  ағаш-бұта  өсімдіктерінің  коллекциялық  қоры  79%
жапырақты  және  21%  қалқанды  ағаш-бұта  өсімдіктерінің  түрлері  мен
сорттарынан құралған. 

Сурет 3. Жалпы түрлердің пайыздық үлесі
2022  жылы  Астана  ботаникалық  бағының  ағаш-бұта  өсімдіктерінің

коллекциялық  қорын  толықтыру  мақсатында  «Жасыл  Аймақ»  РМК,
Ә.Бөкейхан  атындағы  «ҚазОШҒЗИ»  ЖШС,  Риддер  қаласында  орналасқан
«Алтай ботаникалық бағы» және «Ұлттық биотехнология орталығы» РМК
аумағынан көшет және тұқымдық отырғызу материалдары әкелінді. 

Жалпы алғанда, 2022 жылы Астана ботаникалық бағының коллекциясын
толықтыру  үшін  18  тұқымдасқа  жататын,  32  туысты және  55  түрлер  мен
сорттарды  құрайтын  ағаш-бұта  өсімдіктерінің  көшет  түріндегі
интродуценттерімен  толықтырылды.  Сонымен  қатар,  23  тұқымдасқа
жататын,  41  туысты  және  73  түрлер  мен  сорттарды  құрайтын  ағаш-бұта
өсімдіктерінің тұқымдық материалдарымен толықтырылды (сурет 4). 

Сурет 4. 2022 жылғы әкелінге интродуценттердің таксономиялық пайыздық
үлесі

Тұқымдық  материалдардың  ішінде  Қазақстанның  қызыл  кітабына
еңген Crataegus ambigua C.A. Mey. ex A.K. Becker, Fraxinus sogdiana Bunge.,
Euonymus verrucosus Scop. және Quercus robur L. сынды ағаш-бұта өсімдіктер
түрлері кездеседі.

Астана  ботаникалық  бағы  ағаш-бұта  өсімдіктерінің  коллекциялық
қорында Қазақстанның қызыл кітабына  еңген,  ерекше қорғауға  алынған  5
ағаш түрлері өседі. Оның ішінде Betula kirghisorum Sav.-Rycz., Malus sieversii
(Ledeb.)  M.  Roem.,  Malus  niedzwetzkyana Dieck,  Corylus  avellana L.  және
Quercus robur L. ағаштары өсіп-дамуда [8]. 

Тұрақты  бақылаулар  жүргізілетін  ағаш-бұта  өсімдіктерінің  белсенді
коллекциясында 149 түрлер мен сорттар бар,  оның ішінде 133 түрлер мен
сорттар гүлдеп, тұқым бердіп толық вегетациялық кезеңде дамуда. 

Астана  ботаникалық  бағы  аумағындағы  ағаш-бұта  өсімдіктер
коллекциясының қорын жаңарту және толықтыру үшін 2021 жылдың күзінде
және 2022 жылдың көктемінде жалпы саны 389 даны құрайтын - 39 түрлер
мен  сорттар  отырғызылды,  оның  ішінде  жаңа  түрлер  саны  -  25  дананы
құрайды. 

Астана  ботаникалық  бағы  елордамызда  орналасқан  үлкен  ерекше
қорғалатын  табиғи  аумақты  құрайтын  құнды  ғылыми  нысан  болып
табылады. Ботаникалық бақ аумағында 2022 жылғы ағаш-бұта өсімдіктерінің
коллекциялық  қорын 25  тұқымдас,  59  туыс  және  149  түрлер  мен  сорттар
құрайды. 

Ботаникалық  бақ  аумағындағы  ағаш-бұта  өсімдіктердің  79%-ын
жапырақтылар  және  21%-ын  қылқанды  өсімдіктер  құрайды.  2021-2022
жылдар аралығында жалпы саны 25 жаңа түрлер мен сорттар отырғызылды.
Қазіргі  таңда,  ботаникалық  бақ  аумағындағы  ағаш-бұта  өсімдіктерінің



коллекциялық қоры жыл сайын арттып келеді және бұл Астана қаласының
жасыл желегін қалыптастыруға үлкен үлес қосады. 

